	ՀԻՄՆԱՎՈՐՈՒՄ
«Հայաստանի Հանրապետության կառա​վարության 2016 թվականի ապրիլի 21-ի N 410-Ն որոշման մեջ լրացումներ կատա​րելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	«Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության 2017 թվականի մարտի 1-ի ՀՕ-80-Ն օրենքով «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության 1998 թվականի հոկտեմբերի 27-ի ՀՕ-258 օրենքի 3-րդ հոդվածում կատարված լրացման համաձայն՝ զինծառայողներին հավասարեցված անձինք են Հայաստանի Հանրապետության արտակարգ իրավիճակների նախարարության փրկարարական ծառայողները, որոնց վրա տարածվում են սույն օրենքի 33-րդ հոդվածով նախատեսված` Հայաստանի Հանրապետության պետական բյուջեի միջոցների հաշվին բուժման, կեցության և ճանապարհածախսի գումարի հատկացմամբ օտարերկրյա պետությունում զինծառայողի բուժման վերաբերյալ դրույթները:
«Փրկարար ծառայության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության 2017 թվականի մարտի 1-ի ՀՕ-81-Ն օրենքով «Փրկարար ծառայության մասին» Հայաստանի Հանրապետության 2005 թվականի հուլիսի 8-ի ՀՕ-171-Ն օրենքի 75-րդ հոդվածում կատարված լրացման համաձայն՝ մարտական հերթապահություն իրականացնելիս կամ առաջնագծում ծառայողական պարտականություններ կատարելիս վնասվածք կամ խեղում կամ դրանց հետևանքով հիվանդություն ստացած փրկարարական ծառայողները, փրկարարական ծառայողի ստացած վնասվածքի կամ խեղման կամ ծագած հիվանդության` Հայաստանի Հանրապետության տարածքում գործող բժշկական օգնություն և սպասարկում իրականացնող կազմակերպություններում բուժման (հետազոտության) անհնարինության դեպքում (բացառությամբ, եթե ստացած վնասվածքը կամ խեղումը կամ դրանց հետևանքով ծագած հիվանդությունը դիտավորությամբ ինքն իրեն վնաս պատճառելու հետևանք է) օգտվում են «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 33-րդ հոդվածով սահմանված`օտարերկրյա պետությունում բուժման, ճանապարհածախսի և կեցության գումարը Հայաստանի Հանրապետության պետական բյուջեի միջոցների հաշվին հոգալու իրավունքից:

Այն դեպքերում, երբ ծառայողի բուժումն օտարերկրյա պետությունում կազմակերպելու համար անհրաժեշտ է ուղեկցող անձի ներկայություն, ապա հատուցվում են նաև ուղեկցող անձի ճանապարհածախսը և կեցությունն օտարերկրյա պետությունում:

Այսինքն, վերը նշված օրենքներով փրկարարական ծառայողներն արտերկրում բուժման, կեցության և ճանապարհածախսի գումարի հատկացման մասով հավասարեցվել են զինծառայողներին, քանի որ փրկարարական ծառայողները`

- իրականացնում են «Ռազմական դրության իրավական ռեժիմի մասին», «Պաշտպանության մասին», «Քաղաքացիական պաշտպանության մասին», «Արտակարգ իրավիճակներում բնակչության պաշտպանության մասին», «Քաղաքացիական պաշտպանության ստորաբաժանումների մասին», «Փրկարար ծառայության մասին» Հայաստանի Հանրապետության օրենքներով նախատեսված լիազորություններ,

- մասնակցում են (ներգրավվում են) Հայաստանի Հանրապետության պաշտպանությանը,

- ապահովում են տարածքային պաշտպանությունը, այդ թվում` իրենց լիազորությունների շրջանակներում մասնակցում են սահմանամերձ տարածքներում հակառակորդի դիվերսիոն հետախուզական խմբերի դեմ պայքարին, մարտական գործողությունների և զենքի կիրառման հետևանքներից բնակչության պաշտպանությանը, կապտաժների, կամուրջների և այլ կարևորագույն նշանակության օբյեկտների պահպանությանը,

- սահմանամերձ (հակառակորդի հետ անմիջական շփման ու գնդակոծության ենթակա)  գոտում իրականացնում են փրկարարական, հրդեհաշիջման, բնակչության տարահանման կազմակերպման և այլ աշխատանքներ, աղետի գոտում կամ մարտական գործողություններից տուժած տարածքներում օժանդակում են հասարակական կարգի պահպանման մարմիններին (վերականգնման գործողություններին),
- ներգրավված են Հավաքական անվտանգության պայմանագրի կազմակերպության արագ արձագանքման ուժերի կազմում, որոնց հիմնական խնդիրն է անդամ երկրների վրա ռազմական սպառնալիքի, ինչպես նաև արտակարգ իրավիճակների դեպքում այդ երկրներին համապատասխան ռազմական օգնություն ցուցաբերելը, ռազմական ագրեսիան հետ մղելը, միջազգային ահաբեկչության և ծայրահեղականության, տրանսազգային կազմակերպված հանցավորության, նարկոթրաֆիքի դեմ պայքարում հատուկ գործողություններ անցկացնելը, ինչպես նաև արտակարգ իրավիճակների հետեւանքները վերացնելը.

- համալրում են քաղաքացիական պաշտպանության ստորաբաժանումները (ընդգրկվում են քաղաքացիական պաշտպանության բնագավառում լիազորված մարմնի կազմում), որոնք մշտական պատրաստության ստորաբաժանումներ են և նախատեսված են քաղաքացիական պաշտպանության միջոցառումների իրականացման, մարտական գործողությունների ընթացքում կամ այդ գործողությունների հետևանքների վերացման ժամանակ բնակչությանը, կազմակերպություններին պաշտպանելու, Հայաստանի Հանրապետության պաշտպանությանը, արտակարգ իրավիճակների հետևանքների վերացման աշխատանքներին մասնակցելու համար:
Ռազմական դրություն հայտարարվելու դեպքում ռազմական դրության ամբողջ ժամկետի ընթացքում իրականացվում է փրկարար ծառայության ստորաբաժանումների համալրում, լիակատար մարտական պատրաստականության փոխադրում և «Քաղաքացիական պաշտպանության մասին» Հայաստանի Հանրապետության օրենքով սահմանված միջոցառումների իրականացում: Ռազմական դրության իրավական ռեժիմն ապահովելու նպատակով օգտագործվում և կիրառվում են նաև քաղաքացիական պաշտպանության և արտակարգ իրավիճակների լիազոր մարմնի ուժերն ու միջոցները:
Բացի վերոնշյալը, փրկարար ծառայության հիմնական խնդիրներից է ռազմական դրության (պատերազմի) ժամանակ մարդկանց կյանքի ու առողջության փրկումը, պահպանումը:
Թվարկված խնդիրների և միջոցառումների իրակացամանն ընդգրկված փրկարարական ծառայողների գործունեությունը խիստ ռիսկային է վերջիններիս կյանքի և առողջության համար: Վերը թվարկված խնդիրների և միջոցառումների իրականացման պարագայում հնարավոր են դեպքեր, երբ փրկարարական ծառայողները վիրավորվեն, ստանան խեղում կամ վնասվածք:
Հիմք ընդունելով Հայաստանի Հանրապետության կառավարության 2004 թվականի ապրիլի 8-ի «Հայաստանի Հանրապետության օրենքի, Հայաստանի Հանրապետության Ազգային ժողովի նորմատիվ որոշման, Հայաստանի Հանրապետության միջազգային պայմանագրի կիրարկումն ապահովող միջոցառումների մասին» N 541-Ն որոշման 1-ի կետի պահանջները՝ Հայաստանի Հանրապետության վարչապետի 2017 թվականի հուլիսի 12-ի N 738-Ա որոշմամբ հաստատվել է «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքում լրացում  կատարելու մասին» և «Փրկարար ծառայության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների կիրարկումն ապահովող միջոցառումը, համաձայն որի՝ նախատեսվում է Հայաստանի Հանրապետության կառավարության աշխատակազմ ներկայացնել «Հայաստանի Հանրապետության կառա​վարության 2016 թվականի ապրիլի 21-ի N 410-Ն որոշման մեջ լրացումներ կատա​րելու մասին» ՀՀ կառավարության որոշ​ման նախագիծը: Հայաստանի Հանրապետության կառա​վարության 2016 թվականի ապրիլի 21-ի N 410-Ն որոշմամբ սահմանվում է Հայաստանի Հանրապետությունից դուրս` զինծառայողի բուժման, կեցության ու ճանապարհածախսի գումարի հատկացման կարգը և պայմանները:
Հետևաբար, ներկայացվող Նախագծի ընդունման անհրաժեշտությունը բխում է Հայաստանի Հանրապետության կառա​վարության 2016 թվականի ապրիլի 21-ի N 410-Ն որոշումը «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 3-րդ հոդվածի 1-ին մասի «զ» կետի և «Փրկարար ծառայության մասին» ՀՀ օրենքի 75-րդ հոդվածի 1.1-ին մասի պահանջներին համապատասխանեցնելու օրենսդրական պահանջից, ինչպես նաև Հայաստանի Հանրապետության վարչապետի 2017 թվականի հուլիսի 12-ի N 738-Ա որոշման պահանջներից:

	2.
	Առաջարկվող կարգավորման նպատակը և բնույթը

	
	Սույն նախագծով նախատեսվում է Հայաստանի Հանրապետության կառա​վարության 2016 թվականի ապրիլի 21-ի N 410-Ն որոշ​ման մեջ կա​տարել լրացումներ: Համաձայն նախագծով տրվող իրավական կարգավորվումների՝ մարտական հերթապահություն իրականացնելիս կամ առաջնագծում ծառայողական պարտականություններ կատարելիս փրկարարական ծառայողի ստացած վնասվածքի կամ խեղման կամ ծագած հիվանդության` Հայաստանի Հանրապետության տարածքում գործող բժշկական օգնություն և սպասարկում իրականացնող կազմակերպություններում բուժման (հետազոտության) անհնարինության դեպքում, փրկարարական ծառայողների բուժումն իրականացում է օտարերկրյա պետությունում` Հայաստանի Հանրապետության պետական բյուջեի միջոցների հաշվին, և փրկարարական ծառայողների վրա տարածվում են Հայաստանի Հանրապետությունից դուրս` զինծառայողի բուժման, կեցության ու ճանապարհածախսի գումարի հատկացման հատե կապված հարաբերությունները կարգավորող դրույթները:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագծի ընդունմամբ կապահովվեն Հայաստանի Հանրապետության վարչապետի 2017 թվականի հուլիսի 12-ի N 738-Ա որոշման պահանջները, ինչպես նաև նոր իրավական ակտի ընդունման կապակցությամբ մինչև այդ ընդունված (հակասող) իրավական ակտերում անհրաժեշտ փոփոխություններ կամ լրացումներ կատարելու և ենթաօրենսդրական նորմատիվ իրավական ակտերի՝ օրենքներին համապատասխանելու սահմանադրական նորմի պահանջները (Հայաստանի Հանրապետության կառավարության որոշումները չպետք է հակասեն Հայաստանի Հանրապետության օրենքներին):
Միաժամանակ, Նախագծի ընդունմամբ կապահովվի մարտական խնդիրներ կատարելիս փրկարարական ծառայողների ստացած վնասվածքի կամ խեղման կամ ծագած հիվանդության` Հայաստանի Հանրապետության տարածքում գործող բժշկական օգնություն և սպասարկում իրականացնող կազմակերպություններում բուժման (հետազոտության) անհնարինության դեպքում ծառայողի բուժումն իրականացնել օտարերկրյա պետությունում` պետական միջոցների հաշվին Հայաստանի Հանրապետությունից դուրս ծառայողի բուժման, կեցության և ճանապարհածախսի գումարի հատկացմամբ:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ անհրաժեշտ է Նախագծի 2-րդ կետով սահմանված ժամկետում կատարել համապատասխան լրացումներ Հայաստանի Հանրապետության առողջապահության նախարարի 2016 թվականի մայիսի 10-ի «Հայաստանի Հանրապետության տարածքում գործող` բժշկական օգնություն և սպասարկում իրականացնող կազմակերպություններում զինծառայողի բուժման (հետազոտության) անհնարինության ու բուժումն օտարերկրյա պետությունում իրականացնելու վերաբերյալ մասնագիտական եզրակացություն տվող հանձնաժողովի աշխատակարգը հաստատելու մասին» N 18-Ն հրամանում:
Սույն նախագիծը համապատասխանում Հայաստանի Հանրապետության կողմից ստանձնած միջազգային պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Հայաստանի Հանրապետության կառավարության 2016 թվականի ապրիլի 21-ի N 410-Ն որոշմամբ նախատեսվում է Հայաստանի Հանրապետությունից դուրս՝ զինծառայողի բուժման, կեցության ու ճանապարհածախսի ֆինանսավորումն իրականացնել Հայաստանի Հանրապետության պետական բյուջեով նախատեսված Հայաստանի Հանրապետության կառավարության պահուստային ֆոնդից՝ Հայաստանի Հանրապետության կառավարության որոշմամբ համապատասխան պետական մարմնին գումար հատկացնելու միջոցով:
Նախագծի ընդունումը նախատեսում է շա​հառուների շրջանակի մեծացում, որն իր հերթին ենթադրում է ՀՀ պետական բյուջեից լրա​ցուցիչ ծախսերի անհրաժեշտություն: Տվյալների բացակայության պատճառով ՀՀ պե​տա​կան բյուջեի ծախսերի վրա Նախագծի ընդունման ազդեցության չափը որոշել և Նախագծով առաջարկվող փոփոխությունների ֆինանսական գնա​հատականը տալ հնարավոր չէ:
Միևնույն ժամանակ, Նախագծի ընդունումը կամ չընդունումը ՀՀ պետա​կան բյուջեի եկամուտների և համայնքային բյուջեների եկամուտների և ծախսերի փոփոխ​մա​նը չի հանգեցնի:


